TARI- DALANA HO AN’NY MPITAHIRY VOLAN’ NY FIANGONANA

Nangonina avy amin’ireto manaraka ireto ity tari-dalana ity: ny “Lalàna mifehy ny asa eo anivon’ny Foibe Maneran-tany sy ny Divisiona”, ny Baiboly, ireo asa soratr’I Elle White, ny Tari-dalana Maneran-tany momba ny fitantanana ny kaonty na “Comptabilité”,ary ny Fitsipika MIfehy ny fiangonana.

Tari-dalana mitohy ny amin’ny fampiasana ny Ampahafolony – Ireo mpitantan’asa eo anivon’ny Foibe Maneran-tany, ny Diviziona, ny Fivondronambe, ary ireo rafitra eo an-toerana, izay tompon’andraikitra eo anatrehan’Andriamanitra ny amin’ny fitantanan’izy ireo, dia tokony hanohy hianatra amim-pahamatorana ny fahazavana avy amin’ny Baiboly sy ny tolo-kevitra avy amin’ny Fanahin’ny Faminaniana, ny amin’ireo tanjona sy ny fitsinjarana ary ny fampiasana ireo vola Ampahafolony eo anivon’ireo vondrona izay hiandraiketan’izy ireo.

Eo anivon’ny Fiangonana Advantista Mintandrina ny Andro Fahafito dia misy rafitra an-tanatohatra efatra miainga avy eo amin’ny mpino tsirairay hatrany amin’ny fandaminana maneran-tanin’ny asan’ny fiangonana: 

1. Ny fiangonana eo an-toerana, lamina sy tena iray hivondronan’ny mambra tsirairay.

2.Ny Federasiona,lamina sy tena iray hivondronan’ireo fiangonana ao anatinà fanjakana, na fari-tany na faritra iray.

3. Ny fivondronamben’ny federasiona/ misiona, lamina sy tena iray hivondronan’ireo federasiona na sahan’asa ao anatinà faritra midadasika kokoa iray.

4. Ny Foibe Maneran-tany, io no rafitra lehibe indrindra ao anatin’ny fandaminana, izay mahafaoka ireo fivondronambe rehetra manerana an’izao tontolo izao. Ireo Diviziona dia fizarana eo anivon’ny Foibe Maneran-tany, izay manana andraikitra ara-pitantanana izay napetraka tamin’izy ireo arak’ireo faritra ara-jeografika voatendry.

Ireo Mpitarika dia tokony hamporisika ny foto-kevitry ny firaisan’ny fiangonana ka hahatonga ireo mambra rehetra manerana an’izao tontolo izao handray anjara amin’ny fikolokoloana sy ny fanitarana ny asa maneran-tany.

Ny ampahafolony sy ny fanatitra – 
1. Ny Ampahafolony – Tokony hanao antso matetika ireo Filohan’ny Diviziona sy Uniona, ireo filohanà Federasiona/sahan’asa, Pasitoran’ny fiangonana sy loholona, sy ireo hafa izay nametrahana andraikitra, mba ho mahatoky amin’ny famerenana ny ampahafolon’Andriamanitra ny mpino rehetra, izay hahatonga vola miditra ampy (avy amin’ny fiangonana) mba hamaly ireo fitakiana ara-bolan’ireo sahan’asa/federasiona samihafa ary hanampiana amin’ny fanohanana ireo hetsiky ny fiangonana amin’ny toerana rehetra. 

2. Ny Fanatitra – Ankoatra ny ampahafolony, ny fanatitra an-tsitrapo dia tena ilaina mba ahafahana manolotra fanohanana mitovy ho an’ny rafitra an-tanatohatra tsirairay eo amin’ny asan’ny fiangonana maneran-tany. Tokony ho mandeha ho azy izany fanatitra izany mba:

a)Hikolokoloana ny fahatsapan-tena handray andraikitra izay tokony ho tsapan’ny mambra matotra tsirairay eo amin’ny asan’ny fiangonana amin’ny ankapobeny.

b) Ahafahan’ny mambran’ny fiangonana mandray ny fitahiana izay entin’ny fanomezana mitohy sy voaomana ho an’ny mpanome.

c) Ahazoana antoka fa ara-dalàna sy tsy miovaova ny fivoahan’ny vola ary mifanaraka amin’ny programa voalanjalanja tsara 

TETI-BOLAN’NY FILAZANTSARA

Tontosa amin’ny alalan’ny ampahafolony sy ny fanatitra ataon’ireo olon’Andriamanitra ny planan’ny Filazantsara ho fanohanana ny asany amin’ny alalan’ny fitoriana ny filazantsara mandrakizay amin’ny olona. Nanaraka an’io plana io hatrany amim-piandohana ny Fiangonana Advantista Mitandrina ny Andro Fahafito.

Hita ao amin’ireto andininy ireto ny fototra ara-baiboly mikasika ny fandoavana ny ampahafolony sy ny fanatitra:

1. Levitikosy 27:30 

2. Malakia 3:8-12 

3. Matio 23:23 

4. I Korintiana 9:9-14 

5. II Korintiana 9:6-15 

Indreto misy andalan-teny avy amin’ny Fanahin’ny Faminaniana:

“Masina sy natokan’Andriamanitra ho Azy ny Ampahafolony. Tsy maintsy entina ao amin’ny trano firaketany izany mba hanohanana ireo mpanompon’ny filazantsara amin’ny asany.”Testimonies, vol. 9, p 249.

Izay natokana ho fananan’Andriamanitra (araky ny voalazan’ny Soratra Masina)no atao hoe fidiram-bolan’ny Filazantsara. Tsy antsika intsony izany. Hitondra ozona ho an’ny olona iray ny fampiasany ny haren’Andriamanitra mba hanompoany ny tenany nany hafa amin’ny asa ara-pivelomana ataon’izy ireo.” Ibid., pp. 246, 247.

Tokony ampianarina ny mambran’ny fiangonana tsirairay mba ho mahatoky amin’ny fandoavana ny Ampahafolony marina.” Ibid., p. 251.

“Tsy fangatahana avy amin’olona izany; fa anisan’ireo baikon’Andriamanitra, ahafahana manohana ny Asany sy hiparitahan’izany manerana an’izao tontolo izao… Tsy misy mahafa-tsiny ny tenany amin’ny tsy fandoavana ny Ampahafolony sy ny fanatitra amin’ny Tompo” Testimonies to Ministers, p. 307.

“Nataon’Andriamanitra hiankina amin’ny asa mafy sy ny fanomezana avy amin’ireo olony ny fanambarana ny filazantsara. Ireo fanatitra an-tsitrapo sy ny Ampahafolony no vola miditra amin’ny asan’ny Tompo. Amin’ireo zavatra rehetra izay nomena tamim-patokiana tamin’ny olona, dia itakian’Andriamanitra ampahany: ny Ampahafolony. Omeny safidy malalaka ny tsirairay na hanome mihoatra noho izany na tsia.” The Acts of the Apostles (Vavolombelona Mahery), p. 74. 

Ny fomba tokony ampiasana ny Ampahafolony – Tokony hatokana ho masina ho an’ny asa fanompoana sy ny fampianarana Baiboly ny Ampahafolony,ary ny fanohanana ny asan’ny federasiona/saha mba hiahiana ireo asa fitoriana ataon’ny fiangonana sy ny saha. Tsy tokony ampiasaina aminà asa hafa toy ny fandoavana ny trosan’ny fiangonana sy ireo fotodrafitr’asa hafa na ny fanorenana ny Ampahafolony.(Nomery 18:21-24; 1 Korintiana 9::9-14)

“Nomena hafatra tena mazava sy mangirana ho an’ireo olontsika aho.nasaina hanambara aminy aho fa manao hadisoana izy ireo amin’ny fampiasana ny Ampahafolony aminà antony samihafa izay mety heveriny ho tsara, kanefa mifanohitra amin’izay tokony ampiasana azy araky ny nolazain’ny Tompo. Ireo izay manao izany dia misintaka amin’ny lamina nomen’ny Tompo.Hotsarain’ANdriamanitra amin’ireny zavatra ireny izy ireo.

Maro ireo antony izay heverina fa mety ampiasana ny Ampahafolony, toy ny fanatsarana ny sekoly, sy ny fanohanana ireo Mpampiely boky sy ireo mpiasan’ny saha hafa. Hadisoana lehibe anefa ny mamily ny Ampahafolony amin’ny antony izay tokony ampiasana azy dia ny fanohanana ireo Mpitandrina. Tokony hisy mpiasa “matihanina” zato any amin’ny saha, izay tsy misy afa-tsy iray ankehitriny.” Testimonies, vol. 9, pp. 248-249.

Tsy mahatonga zana-bola ho an’ireo mpanome ny Ampahafolony sy ny fanatitra naloa tamin’ny fiangonana. 

Tokony ampiasaina amin’ireo antony nanomezana azy marina ireo vola ireo.

Tokony hanome modely ireo Mpitarika – ireo mpiasa eo anivon’ny fiangonana Advantista Mitandrina ny Andro Fahafito rehetra, ireo mambran’ny komitin’ny Fivondronambe (Federasiona/Misiona), ireo komitin’ny Federasiona/Saha eo an-toerana sy ireo “institution” samihafa, ireo loholom-piangonana, ary ireo tompon’andraikitra eo anivon’ny fiangonana hafa dia tokony hanaiky fa ny fanomezana ohatra tsara eo amin’ny resaka Ampahafolony dia fitsipiky ny fitarihana eo amin’ny asan’Andriamanitra. Ny olona izay tsy mahafeno an’io fepetra io dia manala ny tenany tsy hanohy ny asany amin’ny maha mpandraharahan’ny fiangonana, na mpiasa eo anivon’ny fiangonana na mambran’ny komity azy. (GCWP V 05 15)

I.  Fanohanana ny Asa Maneran-tany

  1. Planan’Andriamanitra – araky ny toromarika avy amin’Andriamanitra hita ao amin’ny Baiboly sy ny Fanahin’ny Faminaniana ny amin’ny tokony handraisan’ny rehetra andraikitra amin’ny fanohanana ny asa maneran-tany, dia manaiky isika ny amin’ny fitovian’ny fifampizaran’ireo federasiona sy saha ny Ampahafolon’izy ireo.

. Isan-jato tsy miova eo amin’ny Ampahafolony – Tokony arahina ireto toromarika mahakasika ny isan-jato eo amin’ny Ampahafolony manaraka ireto eo amin’ny fitantanana ireo lamina (“organization”) eo anivon’ny federasiona/saha: 
a)  Mandray zato isan-jatoireo Ampahafolony avy amin’ireo fiangonana sy mambra ao anatin’ny faritra hiadidiany ny federasiona/saha.

b) Mandray ny 10%n’ireo Ampahafolony voaray ireo avy amin’ireo Federasiona/saha eo an-toerana ny Fivondronambe.

d) Mandray ny 10%n’ny Tontalin’ireo Ampahafolony voarain’ny Fivondronambe avy amin’ireo federasiona/saha eo an-toerana, sy ny 1%n’ireo Ampahafolony mivantana avy amin’ireo Fivondronambe sy Diviziona ny Foibe Maneran-tany. (GCWP V 10 05)

Drafitry Teti-bolan’ny Fiangonana eo anivon’ny Fiangonana Advantista Mitandrina ny Andro Fahafito– 
 1. Ireo loharanom-bola – amin’ny alalan’ny Ampahafolony sy ny fanatitra an-tsitrapo ataon’ny olony no namolavolan’Andriamanitra ny fanohanana ny Asany eto an-tany. Ny Ampahafolony no loharanom-bola voalohany ho an’ny fitorianany filazantsara ataon’ny Fiangonana Advantista Mitandrina ny Andro Fahafito amin’izao tontolo rehetra izao. Ao anatin’izany ny asa fitoriana voalanjalanja sy voahevitra tsara amin’ny any ivelany sy ny famahanana ara-panahy ireo mambran’ny fiangonana. Koa satria natokana ho aminà tanjona manokana ny Ampahafolony, ireo fanatitra an-tsitrapo kosa no tokony hisahana ireo vola ilaina amin’ireo asa maro samihafa mahakasika ny asa fitoriana ny filazantsara.

FOTO-KEVITRA FOTOTRA 

Ireo mpandraharahan’ny fiangonana sy ireo anjara andraikitr’izy ireo

Tena raharaha miankina aman’aina tokoa ny fifidianana ireo mpandraharahan’ny fiangonana. Miankina betsaka amin’ireo mpitarika ny fahombiazana sy ny fahatomombanan’ny asa. Tokony hotandremana fatratra ny fiantsoana lehilahy sy vehivavy ho aminà andraikitra masina. Tokony hokatsahina fatratra eo amin’ireo izay voatendry hanana andraikitra ao amin’ny fiangonana ireto fepetra manaraka ireto:
Fepetra ara-moraly/ara-pitondrantena:  

“Ary mizaha eo amin'ny olona rehetra izay lehilahy mahay sy matahotra an'Andriamanitra, dia lehilahy marina izay tsy tia kolikoly; ka manendre mpifehy arivo sy mpifehy zato sy mpifehy dimam-polo ary mpifehy folo hifehy azy.”Eksodosy 18:21

“Koa amin'izany, ry rahalahy, mizahà fito lahy eo aminareo, izay tsara laza sady feno ny Fanahy sy fahendrena, mba hotendrenay hitandrina izany raharaha izany.”Asa 6:3

“Ary tsy maintsy ho tsara laza koa amin'izay eny ivelany izy, fandrao ho lavo amin'ny fananan-tsiny sy ny fandriky ny devoly.”1Tim 3:7

“Ary izay zavatra efa renao tamiko teo anatrehan'ny vavolombelona maro dia atolory ny olona mahatoky, izay hahay mampianatra ny sasany kosa.”2Tim 2:2

“Ny masoko hijery izay olo-mahatoky amin'ny tany mba hitoerany ato amiko; Izay mandeha amin'ny lalana marina no hanompo ahy.”Salamo 101:6

Fepetra ara-pivavahana:
I Timoty 3: 1-13 

I Timoty 4:12-16 

Titosy 1:5-11 

“Maro ireo izay tsy mahatsapa ny fahamasinan’ny fifandraisana eo anivon’ny fiangonana ka tsy vonona ny hilefitra amin’ny fifehezana sy ny fitsipika.Ny asan’izy ireo dia maneho fa manindraindra nyfomba fisainany ho ambony noho ny an’ny fiangonana mitambatra izy ireo, ary tsy mitandri-tenatsy hampihanaka ny toe-tsain’ny fanoherana ny feon’ny fiangonana ireo. Mety hanao hadisoana sahala amin’ny hafa sy hivily any amin’ny tsy izy ny fanapahan-kevitr’ireo tompon’andraikitry ny fiangonana; kanefa na izany aza, dia nomen’ny fiangonan’I Kristy eto an-tany fahefana izay tsy tokony hohamaivanina izy ireo.” Testimonies, vol. 4, p. 17 

NY MPITAHIRY VOLAN’NY FIANGONANA
Toetra sy fahaiza-manao takiana – Maro ireo zavatra azo ambara mikasika ireo toetra sy fahaiza-manao takiana amin’ny Mpitahiry volan’ny fiangonana. Indreto ary ny sasany amin’izy ireny:

Fanokanan-tena –Ny fanasan’ny komitin’ny fiangonana ny olona iray hiantsoroka ny asan’ny mpitahiry vola dia antso ho aminà sahan’asa fanompoana voafaritra tsara. Lasa fepetra takiana aminà asa voafaritra ilay fanokanan-tena (amin’ny ankapobeny)- asa izay mila voakaly tsara, mitaky zavatra afoy be dia be, manahirana matetika, ary mitondra fakam-panahy izay mila tsy ho resy raha tsy eo ny fanampian’ny Fanahy Masin’Andriamanitra. Tsy maintsy manaiky ny Mpitahiry vola fa ny vola izay mandalo eo aminy, dia vola masina. Tsy azy izany ary tsy tokony ho ampiasainy amin’izay hitany fa mahasoa indrindra (na ho amin’izay ilany azy, na ho aminà fandaniana “tokony atao” ho an’ny fiangonana), fa kosa araky ny fikasan’ny mpanome sy ny komitin’ny fiangonana, ary Andriamanitra mihitsy. Mitaky fotoana lava amin’ny Mpitahiry vola io asa io; noho izany dia tokony hatao aminà fotoana mitovy,voatendry mialoha, am-pitandremana fatratra io. Matetika io asa io no tsy maintsy atao na dia eo aza ireo andraikitra sy zava-manahirana hafa, na fikasana hafa, izay mety ho ilaina maika na mahafinaritra kokoa. Any an-tranony no tena hanaovan’ny mpitahiry vola ny asany, noho izany dia vitsy ny fotoana izay ahafahany mijoro manoloana ny fiangonana sy ahazoany fankasitrahana amin’ny asa ataony. Ny fanokanana ny fo, ny saina, ary ny tanana, ireo no toetra fototra mifandray amin’ny fiantsoana ny Mpitahiry volan’ny fiangonana.

Fahaizana mandanjalanja – “Tokony hotsaroan’ny mpitahiry vola mandrakariva fa tokony ho tsiambaratelo tanteraka ny fifandraisana amin’ny mambra tsirairay.” Church Manual (Fitsipika mifehy ny fiangonana), 1995, p. 61. Ny fahaizan’ny mpitahiry vola mandanjalanja tsara no ahafahany manaja io fifandraisana mifono tsiambaratelo io, ka tsy hamborakany tsiambaratelo eo am-pelatanany mahakasika ny mambra iray mihitsy izy, na amin’ny teny na amin’ny fihetsiky ny maso na amin’ny tsiky kely monja aza. Ilaina ihany koa io fahaiza-mandanjalanja io eo amin’ny tolo-kevitra omeny ny komitin’ny fiangonana sy ireo mpandrindra ireo hetsiky ny fiangonana samihafa eo amin’ny tokony hampiasana amim-pahendrena ny vola. Raha toa ka tsy ny mpitahiry volan’ny fiangonana no manana ny “teny farany” eo amin’ny fomba sy ny fotoana handaniana ny vola, dia tokony heverin’ny komitin’ny fiangonana ho manan-danja tokoa ny tolo-kevitra narosony raha hanapa-kevitra mikasika ny resaka ara-bola izy ireo.  

Fahaizana mifandray amin’ny hafa – “Tsy misy olona natao hitoka-monina izany.” Tokony hotsaroan’ny mpitahiry volan’ny fiangonana mandrakariva izany, raha eo am-panaovana ireo andraikiny am-bavaka izy. Hita teo amin’ny paragrafy tetsy ambony fa tsy manana ny fahefana hanapa-kevitra ny amin’ny fandaniana ny mpitahiry vola; amin’ny alalan’ny fananany fifandraisana ety sy akaiky amin’ny pasitoran’ny fiangonana, ny loholona sy ireo diakona, ary ireo mpandrindra ireo sampana samihafa ao am-piangonana anefa, no ahafahany mampiasa ny hery miasa manginany ho amin’ny fitantanana amin-kahasarotampiaro ireo vola izay napetraka taminy. Ankoatr’ireo fifandraisanaeo anivon’ny fiangonana eo an-toerana, dia manakana ny tenany tsy hahazo hery sy torolalana be dia be ny mpitahiry vola raha toa ka tsy manana fifandraisana arak’asaety amin’ireo tompon’andraikitra eo amin’ny saha/federasiona misy azy, indrindra fa ny mpitahiry vola sy ny mpanamarim-bolan’ny federasiona/saha. Ireo olona manana fanandramana sy nandalo fiofanana betsaka ireo dia afaka ny hanome toromarika, torolalana ary tolo-kevitra manan-danja ho an’ny mpitahiry volan’ny fiangonana eo an-toerana. Ary ny lehibe indrindra angamba dia ny tokony hahatsapan’ny mpitahiry volan’ny fiangonana fa amin’ny alalan’ny fanehoana toe-tsaina vonon-kanompo sy fahaizana mandanjalanja manoloana ny mambran’ny fiangonana, dia manao asa izay tsy azon’ny tompon’andraikitry ny fiangonana hafa atao izy amin’ny alalan’ny fikolokoloana ny fatokiana sy ny fitokisana ao am-pon’ny mambra tsirairay. Izany fitokisana izany no hanokatra bebe kokoa ireo loharanom-pahalalantanana sy fanoloran-tena eo amin’ny mambra mihoatra noho ny fanentanana mampihetsim-po ny amin’ny Ampahafolony sy ny fanatitra eny ambony pilopitra mandritra ny Sabata maraina.

Toe-tsaina madio – “Ny fisainan’ny olona ao am-pony no ahitana ny tena mahaizy azy.” Raha toa ka tsy manana ny toe-tsain’ny firahalahiana, ny fikatsahana ny tsara indrindra ho an’ny hafa, ny fanokanan-tena tanteraka ho aminà tanjona iray ny mpitahiry vola, dia ho hita taratra eo amin’ny fifandraisany sy ny fitondran-tenany ny tsy fisian’izany toe-tsaina izany eo aminy. Na dia eo aza ireo fanambaran’ireo mpandalina ny lafiny ara-tsaina sy ny fomba tokony hisainana amintsika, dia ny fitokanana miaraka amin’Andriamanitra no fomba voalohany indrindra hikolokoloina ny Toe-tsaina Tsara. Ny Fiantsoana noraisin’ny mpitahiry vola dia ambony tokoa; tsy afaka ny hanao izany am-pahombiazana tanteraka izy raha tsy mangataka isan’andro isan’ora ny Fanahy Masina mba hiditra sy hifehy ny lafim-piainany rehetra.

Ny fahavononana hianatra – tsy tokony hisy andraikitra heverina ho toy ny “lalana tapaka”; izany toe-tsaina izany dia mitarika ho amin’ny tsy fahazotoana, ny tsy firaharahiana ary ny tsy famokarana. Ny mpitahiry volan’ny fiangonana (na kely na lehibe izany fiangonana izany)dia tokony hanararaotra ny fotoana rehetra ahafahana mianatra hahatonga ny fomba fiasany hahomby kokoa.

Tokony hanana fandavan-tena hanatrika ny fivoriana toy izany ny Mpitahiry vola mba ahafahany mifampizara fanandramana sy mifampiresaka ny amin’ireo fihaikana miandry amin’ireo mpitahiry vola hafa, ary mba handraisany toromarika sy fampaherezana amin’ny alalan’ny fifangaroana amin’ny hafa izay ateraky ny fivoriana toy ireny.

ANDRAIKITRA
Ny resaka momba ny fitantana ny ara-bola dia manan-danja tokoa ao anatin’ny rafitra ara-bola iray manontolo eo anivon’ny Fiangonana AMAF.

Takiana ny hanaovan’ny olona nomena fitokisana iray tatitra isaky ny fotoana voatendry ny amin’ny fitantanam-piainana nataony.

Ny maha Tompon’andraikitra– Ireo vola rehetra izay tonga eo am-pelantanan’ny mpitahiry vola dia miaraka aminà tondrozotra na inona na inona mety ho karazany. Rehefa mametraka ny Ampahafolony sy ny fanatiny eo ambany fiahian’ny mpitahiry volan’ny fiangonana eo an-toerana ny mambra, dia manantena izy fa hosarihina ho any aminà sampana voafaritra ao anatin’ny fiangonana ny fanatitra nataony, ary ho ampiasaina araky izay voalazan’ny Soratra Masina, ny tolo-kevitry ny mpitondra hafatry ny Tompo, ary ireo fitsipika mifehy mivantana ny fiangonana. Natao ampiasaina ho aminà tanjona voafaritra ireo fanatitra hafa, ary tsy maintsy tanterahina ireo fanirian’ireo mpandray anjara.“…Fa ny mpitandrina dia tokony ho olona mahatoky.”1Korintiana 4:2
“Rehefa nalaina ho amin’ny asa maneran-tany na ho aminà tetik’asa ankapobeny na eo an-toerana ny fanatitra iray, ny vola rehetra izay napetraka tao amin’ny fanatazana azy (ankoatr’izay voalazan’ny mpanome) dia tokony heverina ho isan’io fanatitra voatondro io. Tena zava-dehibe tokoa nytsy maintsy ampiasana ny fanatitra sy ny fanomezana rehetra amin’ny tanjona voafaritra izay nanoloran’ny olona tsirairay ho an’ny fiangonana azy ireny. Na ny mpitahiry volan’ny fiangonana, na ny komitin’ny fiangonana dia tsy misy manana fahefana hamily ireo vola amin’ireo tanjona izay nanomezana azy.”(Church Manual, p.59)

FOMBA FANDRAISANA IREO VOLA (“PROCEDURES”)
FAMPIDIRANA

Lalàna volamena: na oviana na oviana no andraisan’ny mpitantam-bola iray vola na avy amin’iza na iza, dia tsy maintsy manamarina fa nandray izany vola izany izy. Nyrosia nomena amin’ny fomba ofisialy no endrika fanamarinana eken’ny rehetra sy ara-dalàna. 
Ny paragrafy mitondra ny lohateny hoe “Rosia ho an’ny Mambran’ny Fiangonanadia milaza fa “tsy maintsy misy rosia eo no ho eo ny vola rehetra izay noraisina, na manao ahoana na ahoana ny habetsahany …”

Noho izany dia tsy maintsy manome rosia ny Mpitahiry Volan’ny Fiangonana amin’ny vola rehetra izay noraisina na Ampahafolony, na fanatitra, na fanomezana manokana na vola hafa nomena ny fiangonana izany – hatramin’ny vola kely indrindra. 
Zavatra efatra no ilàna ny rosia:

a. Manamarina ny mpandray ny vola (ny mpitahiry vola) fa voaray ny vola

b. Mahatonga filaminan-tsaina eo amin’ny mpanome ny fahalalana fa voaray sy voarakitra an-tsoratra ny vola nomeny,

c. Misoroka ny fiahiahiana mety hitranga ao an-tsain’ny mpanome izany. (raha toa ka tsy nisy rosia nomena dia mety hieritreritra ny mambra fa ho ampiasain’ny mpitahiry vola ho azy ilay vola ka hohazoniny ny ampahafolony sy ny fanatitra amin’ny ho avy), ary

d. Miaro ny  mpitahiry vola izany.

Tokony hisy an’ireo manaraka ireto ao anatin’ny rosia:
a. Ny anaran’ilay vondrona (fiangonana)

b. Ny daty nandraisana azy

c. Ny antontam-bolaatao an-tsoratra

d. Ny antontam-bola 

e. Ny antony ilàna ilay vola 

f. Ny sonian’ilay olona nanoratra ilay rosia.

Tokony hisy dika telo mitovy ny rosia:

a. Ny iray ho an’ilay olona manome ny vola, 

b. Ny iray alefa any amin’ny biraon’ny Federasiona/saha miaraka amin’ireo vola, ary

c. Ny iray mijanona ao amin’ny bokin-drosia mandram-panamarinana ny kaontim-bolan’ny fiangonana.

Ny biraon’ny federasiona/saha no tokony hanome ireo bokin-drosia rahany tokony ho izy. Tokony handray antsoratrany isany sy ny nomeraon’ireo bokin-drosia nomena ny fiangonana/foto-drafitr’asa ao anatin’ny fiangonana izy ireo.

Tokony ho ny bokin-drosia ofisialy nomen’ny biraon’ny federasiona/saha IRERY IHANY no ampiasain’ny fiangonana. Ao amin’ilay bokin-drosia ofisialy IRERY IHANY no tokony hiraketana ireo vola rehetra izay an’ny fiangonana sy ny foibe. Tsy tokony HANONTA bokin-drosia HO AN’NY TENANY ny fiangonana na koa HIVIDY azy aminà tsena mpivarotra fitaovana, satria ny fampiasana azy ireny dia mety ho araraotin’ny sasany. Ny rosia nomen’ny Federasiona/saha ihany no azo ekena.

NY FOMBA FIASA (“PROCEDURES”)
Ny Fanatitry ny Sekoly Sabata:(na ireo fanatitra hafa izay tatazana mandritra ny fotoanan’ny Sekoly Sabata:

1. Manangona ireo fanatazana ny fanatitry ny isan-kilasy ny Sekreteran’ny Sekoly Sabata nany olona voatendry iray.

2. Manisa ireo fanatitra eo anatrehan’ny olona iray hafa ny Sekreteran’ny Sekoly Sabata ary mandray an-tsoratra ny antontam-bola voaray isan-kilasy ao anatin’ny boky firaketana. Aza manisa vola irery mihitsy. Manizingizina ny Fitsipika Mifehy ny Fiangonana fa ny vola rehetra dia tokony isaina eo anatrehan’ny olona iray na roa hafa.

3. Omena an-tanana ny Mpitahiry volan’ny fiangonana faran’izay haingana ny vola, ary mamerina manisa ny vola eo anatrehan’ilay nitondra azy izy.

4. Manoratra rosia amin’ny anaran’ilay nitondra ny vola ny Mpitahiry Vola ary omeny azy ny rosia “original”. (Alefa any amin’ny Federasiona/saha ny dikany faharoa ary ajanona ao amin’ny bokin-drosia ny dikany fahatelo)

5. Omena ny Sekreteran’ny Sekoly Sabata ilay rosia mba ampitahaina amin’ny antontam-bola voarakitra ao amin’ny boky firaketana nanisana ny fanatitra. Na ampiriminany rosia, na soratana ao amin’ny boky firaketana ny niomeraony.

6. Miandraikitra ny vola ny Mpitahiry Vola mandra-pahatongan’izany any amin’ny banky.

Fanatitry ny fanompoam-pivavahana:
1. Mialoha ny fanatazana ny fanatitra ny Sabata, dia tokony lazain’ny loholona amin’ny fiangonana ny tondrozotran’ny fanatitra araky ny Kalendrien’ny Fanatitra ( raha misy ).

2. Manatyny fanatitra rehetra ny Diakona, na ny olona notendrena tamin’ny fomba ofisialy.

3. Tokony ho sarahina amin’ny fanatitra tsy am-balopy ireo ao anaty valopy. Tsy tokony ataon’ny olona iray izany.Tokony atrehin’olona iray na roa hafa izany.

4. Tokony isaina sy raisina an-tsoratra ao anatin’ny boky firaketana ireo fanatitra tsy am-balopy. Tokony hanao Sonia izany ireo mpanisa ny fanatitra.

5. Tokony ampirimina aminà toerana azo antoka ny fanatitra am-balopy sy tsy am-balopy mandrapahatonga azy ireo ho eo am-pelatanan’ny Mpitahiry Vola. Tsara kokoa ny mampirina ireo ao anatin’ny Fitoerana Masina raha tsy hoe angaha manana toerana azo antoka hampirimana ireo vola ireo mandritra ny fanompoam-pivavahana ny fiangonana.

6. Manisa ireo fanatitra tsy am-balopy rehetra ny Mpitahiry vola ary manao rosia amin’ny anaran’ilay olona nanolotra azy ny vola ary omeny azy ny “original”.

7. Mijery ny Kalendrien’ny fanatitra ny Mpitahiry Vola mba hahitany ny lalana tokony handehanan’ny fanatitra( raha misy ). (Mety ho an’ny fandanian’ny fiangonana, na fanatitra manokana izay mankany amin’ny Federasiona/Saha, Fivondronambe, Diviziona na ny Foibe Maneran-tany no atao amin’io Sabata io). Tsy maintsy tanterahina antsakany sy andavany io Kalendrien’ny Fanatitra io ary tokony hanana ny dikany mitovy amin’izany ny Mpitahiry Vola isan-taona. Tsy misy afaka manova ny tanjona nanangonana ny fanatitra mandritra ny Sabata iray na ny Komitin’ny Fiangonana nany Mpitahiry Vola. 

8. Manokatra ireo fanatitra ao anaty valopy amin’ny fotoana voatendry mialoha miaraka amin’ny olona irayna maro   ny Mpitahiry Vola. (Tsarovy fa tsy tokony hanao samirery izany asa izany ny Mpitahiry vola fa tokony ho eo anatrehan’ny olona iray na roa).

a. Manokatra ny valopy ary manisa ny ao anatiny izy.
b. Mamerina manisa ny vola ilay olona faharoa
c. Manoratra ny rosia ny Mpitahiry Vola ary mizara ny fanatitra araky ny tondrozotran’ilay mpanome. Tsy maintsy manaraka antsakany sy andavany ireo tondrozotra ireo ny Mpitahiry Vola. Tsy manana fahefana hizara ny fanatitra arak’izay hitany fa mety izy (na ny Komitin’ny Fiangonana). 

d. Tehirizina amin’ny toerana azo antoka ny valopy mba ahafahana manamarina azy avy eo. 
e. Atao ao anatinà valopy vaovao ny rosia “original” ary omena ny mambran’ny fiangonana ny Sabata manaraka.

9. Ampirimina aminà toerana azo antoka ny vola ary apetraka any amin’ny kaontim-bola any amin’ny Banky, izay tokony ho amin’ny anaran’ny FIANGONANA, fa tsy anaran’olona tsotra, ny Alatsinainy na Talata. Aza ajanona ao am-piangonana na any an-trano mihitsy ny vola fa arotsahy any amin’ny banky faran’izay haingana. Raha tsy misy banky eo an-toerana, dia tokony hanao plana ny amin’ny trano fitehirizam-bola ny fiangonana.

10. Eo am-panokafana ny fanatitra ao anaty valopy, raha toa ka mahita ny Mpitahiry vola sy ilay vavolombelona fa tsy mitovy ny antontam-bola hita ao anatin’ny valopy sy izay nosoratan’ny mambran’ny fiangonana eo amin’ny valopy, dia tokony hampilazaina faran’izay haingana ilay mambra ary holazaina aminy ny olana mba hahatonga azy hahafantatra mialoha ny amin’ilay tsy fitoviana ka hanome toromarika mifanaraka amin’izany amin’ny Mpitahiry vola.

Ny amin’ireo fanatitra hafa rehetra: Sampana Tanora, Vehivavy, sns

Mitovy amin’ireo fanatitra eo ambony ny fomba fiasa (“procedure”) afa-tsy ny hoe tokony hosoratana amin’ny anaran’ilay olona manome ny vola amin’ny Mpitahiry vola ny rosia. 

LALANA VOLAMENA ho an’ny Mpitahiry Vola: na oviana na oviana no misy manome volam-piangonana ianao, dia aza adino mihitsy ny manisa ny vola eo anatrehany miaraka aminà vavolombelona raha azo atao ary manaova rosia amin’ny anaran’io olona io.
Tsy tokony hamoaka vola na handoa vola tsy misy rosia (na faktiora) na oviana na oviana ny Mpitahiry Vola. Rehefa naloa ny vidin-jiro dia tokony hisy faktiora izany. Tokony ampirimin’ny Mpitahiry Vola tsara izany. Ilaina io amin’ny fotoanan’ny fanamarinam-bola. Raha misy vola aloa amin’ny mambran’ny fiangonana dia tokony hanao Sonia ao amin’ny “Bons de Caisse des Dépenses Courantes” na taratasy famoaham-bola (jereo ny ohatra etsy ambany) izy mba hanamarinana fa voarainy ny vola. 

Raha toa ka nisy zavatra novidiana tany an-tsena, dia tokony hisy faktiora izany ary ampirimina tsara io. Raha nisy vola nomena ny sampana iray ao amin’ny fiangonana, dia tokony hahazo faktiora ny amin’ireo zavatra rehetra novidiany ireo izay mihazona ny vola ary tokony omeny ny Mpitahiry Volan’ny fiangonana ireo miaraka amin’izay mety famerim-bola. Raha misy famerim-bola dia hosoratan’ny Mpitahiry Vola eo amin’ny rosia ny anaran’ilay olona ary averina any amin’ny banky ilay vola.
Fanatitra avy aminà vondrona hafa ao anatin’ny fiangonana na Sekoly Sabata Zanany:

Mety manana Sekoly Sabata Zanany na vondrona hafa ny fiangonan-dehibe sasany. Raha tsy manana fitantanana manokana na kaontim-bola any amin’ny banky ireny vondrona ireny, dia fanao matetika ny manome ireo vola voaangona rehetra any amin’ny Mpitahiry volan’ilay fiangonana reniny. Hita matetika any amin’ny toerana samihafa anefa fa tsy manao rosia ny amin’ireo vola voaray ireo Mpitahiry Vola. 
Rehefa mitondra vola (na inona na inona, na manao ahoana habetsahany) any amin’ny Mpitahiry volan’ny Fiangonana reniny ny Mpitahiry vola n any loholona n any diakona ao amin’ilay zanany, dia tokony isain’ilay Mpitahiry Vola eo anatrehan’ilay olona nitondra azy ilay vola. Avyeo dia manao rosia amin’ny anaran’io olona io izy, ary omena azy ny rosia “original”. Tokony ampirimina sy hotehirizina amin’ilay fomba mahazatra teo ilay vola avy eo.

TANDREMO:Rehefa mandoa vola ianao dia mangalà faktiora. Fiarovana anao amin’ny maha Mpitahiry vola anao izany. Raha anontaniana momba ireo fandaniana ianao, dia tsy hisy mihitsy fiahiahiana hoe nampiasaina tsy araky ny tokony ho izy ny vola satria ny rosia no porofo fa nampiasana ara-dalàna ny vola. Arovy ny tenanao amin’ny maha Mpitahiry Vola anao. Raha toa ka mandray vola ianao dia manaova rosia ary omeo ilay olona izany.Raha manao fandaniana ianao, mangalà faktiora ary ampirimo tsara izany. Arovy ny tenanao!!!!!!

Ohatra: 
TARATASY FAMOAHAM-BOLA 
Daty:_____________________________ 
Nandray ny vola (Anarana):_________________________________________ 
Ny vola: (Antontam-bola atao an-tsoratra)_____________________________________________ 
(Antontan’Isa) _____________ 
Ho amin’ny: (Manorata fanoritsoritana fohy ny amin’ny hampiasana ilay vola):________________________________________________________________________ 
Nandray ny vola:(Sonia)______________________ 

Nanome alalana:_________________ 
(Filohan-tsampana) 
Nanome ny vola:______________________________
